CAUSAS DA PRIMEIRA GUERRA MUNDIAL

CAUSAS REMOTAS:
AS RIVALIDADES INTERNACIONAIS

ALEMAÑA:
            DESAPARICIÓN DA XEOPOLÍTICA DE BISMARCK. REALPOLITIK 
· [bookmark: _GoBack]Política exterior non imperialista. Pretende illar diplomaticamente a Francia sen       intervir en asuntos extra europeos e sen competir coas outras potencias.

            IMPOSICIÓN DA WELPOLITIK DO EMPERADOR GUILLERME II.
· Acadar para Alemaña un Imperio acorde coa súa potencia industrial e económica
· Intervención en asuntos extra europeos. Intervención en Marrocos
· Creación dunha armada de guerra semellante á de Gran Bretaña
· Política militarista e incremento de armamento 
· Rivalidade con Francia e Gran Bretaña. 
· Continúa a Tripla Alianza proposta por Bismarck: Imperio Alemán, Imperio Austro-Húngaro e Italia

FRANCIA:
    Ante este cambio de política de Alemaña, Francia vai responder procurando alianzas tanto con Gran Bretaña como con Rusia. 
                1.  Alianza franco-rusa de 1891.
                2. Francia e Gran Bretaña resolven as súas diferenzas coloniais e firman                       (1904) a Entente Cordial.
                3. En 1909 fírmase a Tripla Entente entre Francia, Gran Bretaña e Rusia que permanece en vigor ata 1917.

	ALIANZA
	ENTENTE

	· Firma dun Tratado formal e por escrito
· Compromisos firmes entre as nacións. Xeralmente de carácter militar
· Compromiso nun período de tempo determinado
· A política exterior dos países asinantes condicionada pola Alianza
	· Non cómpre un tratado por escrito
· Non supón compromisos firmes
· Non se determina un período de tempo
· Total independencia dos países na súa política exterior
· Só esixe coordinación ante os problemas internacionais



OS ENFRONTAMENTOS EXTRAEUROPEOS
Os enfrontamentos entre as potencias imperialistas no exterior de Europa teñen lugar en dúas áreas xeográficas norteafricanas: no Sudán e en Marrocos.
No ano 1898, as tropas militares francesas procedentes da zona centroafricana chegan a Fashoda, unha localidade situada no alto Nilo sudanés que por razóns de ocupación anterior pertencía a Gran Bretaña. Ó mesmo tempo, as tropas británicas, procedentes da zona exipcia chegan a este lugar e invitan aos franceses a retirarse
O enfrontamento franco-británico de Fashoda, lonxe de provocar un conflito militar, remata cun acordo diplomático que determina  un novo reparto entre ambas potencias da zona norteafricana.
Resultado do anterior acordo diplomático e de sucesivas reunións ao máis alto nivel das administracións francesa e británica asínase o Pacto da Entente no ano 1904.
En Marrocos, Alemaña pretende impedir a expansión francesa polo territorio (1905 defendendo a independencia do sultán marroquino-1911 enviando como proba de forza un acoirazado a Agadir, coa intención de reclamar compensacións territoriais ou concesións mineiras).
             Francia, coa finalidade de preservar e consolidar a súa zona de ocupación sobre os territorios de Alxeria e Túnez, asina co resto das potencias litigantes uns acordos que establecen as novas zonas de ocupación sobre o mapa norteafricano, así:
- Italia ocupa Libia.
- Alemaña ocupa o Camerún.
- España ocupa o Protectorado de Marrocos.
- Francia e Gran Bretaña, a outra grande potencia colonial presente no espazo norteafricano, asinan o Pacto da Entente e a partir de agora serán aliados en asuntos de diplomacia internacional.
	3.- Os resultados últimos dos enfrontamentos no exterior de Europa resúmense no nacemento dun novo mapa de alianzas diplomáticas en Europa, que sería:
	- consolidación do bloque da Entente que agrupaba a Francia, Gran Bretaña e Rusia (achegada a Francia desde a caída de Bismarck).
	- Italia, pertencente desde o 2º sistema bismarcquianos á Triple Alianza, aproxímase ao bloque da Entente, trala entrega de Libia (ademais aspira anexionar o Tirol e Trieste zonas de poboación italiana integradas no Imperio Austro- húngaro)
- Illamento de Alemaña que mantén a súa antiga alianza co Imperio Austrohúngaro.

 OS ENFRONTAMENTOS NO INTERIOR DE EUROPA
Os Balcáns zona apetecida polos países limítrofes debido a dúas circunstancias:
a.- Pertencía ao decadente imperio turco.
            b.- Constituían a área de expansión natural dos Estados limítrofes:  
- Rusia: Espazo natural por onde Rusia podía buscar unha saída ao Mediterráneo. Favorable a Serbia, opúñase á expansión austríaca pola Península Balcánica.
- Imperio de Austria-Hungría a zona natural sobre a que podía iniciar a súa expansión imperialista cara ó sur polos territorios eslavos, aventura da que se mantivera alonxada ata agora.
- Bulgaria, Serbia e Bosnia: territorio natural para ampliar as súas fronteiras. 
Serbia aspiraba á creación dunha Gran Serbia que reunise a tódolos serbios (máis de 7 millóns vivían dentro do Imperio Austro-húngaro). 

A anexión por parte do Imperio Austriaco de Bosnia-Herzegovina avivou a oposición entre o nacionalismo Serbio  e o Imperio Austro-Húngaro . Coa anexión de Bosnia, Serbia ve truncada a saída ao Mediterráneo a través do territorio bosníaco e entón alíase con Rusia, a outra potencia oposta a Austria-Hungría debido a mesma cuestión (a saída ao Mediterráneo). Esta circunstancia propiciará o atentado de Saraxevo, organizado pola sociedade secreta terrorista, a Man Negra, desencadeando a 1ª G. Mundial.
Guerras Balcánicas de 1912-1913:
- Serbia alíase con Rusia.
- Bulgaria e Turquía, derrotados nas guerras balcánicas, alíanse con Austria-Hungría. 

AS POLÍTICAS ARMAMENTÍSTICAS:
	A carreira de armamentos das superpotencias iniciarase xa a finais do século XIX coincidindo co comezo da aventura imperialista. A partir do 1900 esta carreira sufrirá un incremento notable en todos os países que se disputaban o reparto colonial, Gran Bretaña, Francia, ós que se incorporan Xapón e Alemaña, que incrementan notablemente as súas armadas de guerra. Nesta etapa increméntanse os exércitos nacionais e desenvólvense novas e potentes armas: metralladoras, submarinos, zeppelins, tanques, artillería pesada, aviación, gases...
FACTORES OU CAUSAS DA 1ª GUERRA MUNDIAL.
	Rivalidades económicas
	Conflictos nacionalistas
	Rivalidades internacionais
	Políticas de armamento

	A competencia das potencias para a adquisición de colonias: 

Control de mercados , materias primas , áreas de influencia.

	Paneslavismo:
Serbia choca co Imperio Austro-húngaro por Bosnia

Panxermanismo Unir todos os pobos de fala alemá

Revanchismo francés: recuperar Alsacia e Lorena en mans de Alemaña.

Irredentismo Italiano: Completar a unificación con Trieste e O Tirol
	-Sistema alianzas: 
Enfrontamento entre a Tripla Alianza e a Tripla Entente.

- Rivalidade entre Francia e Alemaña.

- Rivalidade entre Imperio Austro-Húngaro e Rusia polos Balcáns

- Rivalidade colonial entre Alemaña e Inglaterra
Marrocos
Conflitos nos Balcáns
	Planos de Guerra.
(Schliefen, XVII)

Incremento dos presupostos militares.

Novas armas:
tanques, avións,
Submarinos

Aumento  do tempo de servizo e do nº de Homes do exército


As interpretacións das causas ou factores que supuxeron o desencadeamento da 1ª Guerra Mundial pódense resumir en 2 grandes liñas:
	Marxista: Importancia dos Intereses económicos e sociais.
	Outras: Motivacións políticas e estratéxicas

	Lenin:    Principais razóns económicas:
· Apoderarse de territorios e riquezas doutras nacións

· Arruinar ós países competidores

· Desviar a atención das masas das crises políticas internas

-   Frear coa defensa do nacionalismo o espallamento do socialismo e rematar coas vangardas obreiras

. Desde 1917 concédelle maior responsabilidade a Alemaña:
 O grupo capitalista alemán(oposto ó franco-británico) é máis dinámico, competitivo e apoiado polo Estado  Séntese relegado pola falla de colonias.
	A maioría dos autores consideran culpable a Alemaña:
-Desexo de novas terras
-Militarismo xermano
-Weltpolitik de Guillerme II
-Presión da Industria alemá
-Medo a unha alianza Ruso-británica
-Estado maior xermano anima ó enfrontamento total: A súa tese é: se a Guerra é inevitable, é mellor adiantarse para vencer a Francia
Outros autores culpan a:
-Francia: Apoio a Rusia e ó seu anti-xermanismo (recuperar Alsacia e Lorena)
-A Serbia e Rusia: coñecen e amparan o atentado de Saraievo
-Problemas nacionalistas nos Balcáns e
os sistemas de alianzas



A POLÍTICA DE ALIANZAS NA PRIMEIRA GUERRA MUNDIAL:
  POT. CENTRAIS: Alemaña e Austria-Hungría, Incorporan 2 novos aliados:
- Turquía: Alemaña promételle recuperar os seus antigos territorios europeos.
- Bulgaria Promesa de recuperar os territorios perdidos na 2ª Guerra Balcánica.
 TRIPLA ENTENTE: Francia, Rusia, Gran Bretaña, e tamén Serbia. Novos aliados:
- Xapón entra a finais do ano 1914 trala promesa aliada de entregarlle, se gañaban a guerra, as posicións alemás en Extremo Oriente (Illas Marshall, Marianas, Carolinas)
- Italia integrase no 1915 debido a que os aliados lle prometen recuperar as “terras irredentas” que formaban parte de Austria-Hungría dende a época da unificación italiana.
- Romanía incorpórase no 1916 trala oferta aliada da zona da Transilvania.
- no 1917 incorpóranse Grecia e os Estados Unidos de Norteamérica, e retírase a Unión Soviética. Os EE.UU. decláranlle a guerra á Alemaña debido ao  afundimento dos seus mercantes que traían mercadorías e, sobre todo, armamento con dirección aos aliados europeos. Pola súa parte, Rusia retirouse tralo triunfo da Revolución Soviética.
CAUSAS RECENTES: 
O ATENTADO DE SARAXEVO. O incidente que provocou o estoupido da guerra foi o asasinato, o 28 de xuño do ano 1914, en Saraxevo, capital de Bosnia, do arquiduque Francisco Fernando, herdeiro da coroa austrohúngara, e a súa dona. O atentado foi perpetrado por un estudante bosníaco e Austria viu nel a complicidade indirecta de Serbia. O Imperio virá a ocasión ideal para frear definitivamente as aspiracións do nacionalismo independentista serbio.
DECLARACIÓNS DE GUERRA. Alemaña estivo axiña de acordo en que Austria realízase unha acción armada contra Serbia. 
· 28 de xullo do ano 1914 Austria declaroulle a guerra a Serbia. 
  30 de xullo, Rusia decretou a mobilización xeral do seu exército  
  31 de xullo. Austria-Hungría ordenou a mobilización das súas tropas  
  31 de xullo. Alemaña lanza ultimatos: a Rusia: Deter a mobilización de tropas e  a Francia: reclamando a súa neutralidade ante un posible conflito entre Alemaña e Rusia  
  1 de agosto. Alemaña decláralle a guerra a Rusia  
  3 de agosto. Alemaña decláralle a guerra a Francia (non respondera ás esixencias)  
  3-4 de agosto. Alemaña invade Bélxica por  se negar o goberno belga  a permitir  que o exército de Alemaña atravesase o seu territorio para ocupar Francia  
 4 de agosto. Gran Bretaña mobilizou a súa flota e despachou un ultimato a Alemaña para que respectara a neutralidade de Bélxica. Alemaña rexeitouno e neste día Gran Bretaña declaroulle a guerra a Alemaña.  
 6 de agosto. Serbia declarou a guerra a Alemaña  
 6 de agosto, Austria-Hungría rompeu as hostilidades con Rusia   
 11 e 12 de agosto Francia e Gran Bretaña declararon a guerra a Austria-Hungría   
ENTUSIASMO INICIAL:
A guerra foi recibida por ámbolos dous bandos con mostras de euforia inusitada e unha onda de patriotismo percorreu Europa. A prensa e a opinión pública acolleron con entusiasmo unha guerra que todos crían que ía ser curta e vitoriosa. Os soldados marchaban entusiasmados á fronte para loitar por unha causa que crían xusta. Nos parlamentos, todos os partidos, mesmo os socialistas, votaron favorablemente os créditos de guerra e a unanimidade ideolóxica deu lugar ás unións sagradas. Recibían este nome os acordos que se estableceron entre as diversas forzas políticas co obxecto de dar a cadanseu goberno o apoio necesario para afrontar a guerra. A duración e os rigores da contenda encargaríanse de calmar esta euforia.
